
Sot kremtojmé kujtimin e njé hierarku té madh e té shenjté, njé ndér etérve mé té
shquar té Kishés soné, Joanit, Kryepiskopit té& Kosntandinopojés. Né fillim ishte njé
prift i thjeshté gé shérbente né Antioki, pa synuar ndere e lavdi. Megjithése i dobét
e i thjeshté pér nga fiziku, ishte shumeé i forté né frymé. Askush tjetér né Antioki
nuk kishte elokuencén e tij.

Késhtu, fama e até Joanit i tejkaloi kufijté e Antiokis€, dhe né vitin e 50-té té jetés
sé tij u thirr té ngrihej né fronin episkopal, si Kryepiskop i Konstandinopojés.
Predikimet e tij kishin ndikim té& madh né popull, dhe té shumté ishin mékatarét gé
u rikthyen né udhén e drejte.

Megjithaté, duke ushqgyer urrejtje pér drejtésiné e tij, disa kleriké dhe njeréz té
pushtetshém té oborrit perandorak u béné armiq té tij té pérbetuar. Me ligésiné e
tyre, arritén ta dénonin dhe ta syrgjynosnin shenjtin. Kétij té fundit iu desh té bénte
njé udhé té gjaté, duke kaluar pérmes Azisé sé Vogél dhe maleve té Armenisg,



ndérkohé qé sémundjet po e sfilitnin fizikisht. Pa marré parasysh kété fakt, rojat, te
cilét nuk e njihnin kuptimin e fjalés méshiré, e detyronin té ecte né monopate té
véshtira. Mbérriti né rajonin e Kauzazit, dhe shkoi deri né té dalé té Sukhum-it té
sotém. Aty kremtoi pér heré té fundit Liturgjiné Hyjnore, dhe dha shpirt, duke pasur
gjithnjé né gojé lavdérimin e Peréndise.

Kisha e Peréndisé nuk e harroi kurré veprén e tij shpirtérore. Pothuajse cdo dité
kremtohet Liturgjia Hyjnore e kompozuar prej tij. Né cdo Pashké kujtojmé fjalimin e
tij, thirrjen pér té hyré né gézimin e Ngjalljes sé& Krishtit. Letrat e tij, mésimet,
shpjegimet e Shkrimit té Shenjté dhe modeli i jetés sé tij asketike ka shérbyer pér
shekuj me radhé si shembull, pér rritjen shpirtérore dhe shpétimin e shumé bijve té
Kishés.

Para se té jepte shpirt, shenjti lavdéroi Peréndiné pér té gjitha. Si mundet gé me
gjithé ato sémundje e privime té mos déshpérohej apo té ankohej? Pér ata gé
vértet shpresojné mé Zotin, vuajtjet fizike jané gézim, pasi, duke shképutur lidhjen
e ngushté me materien, ato sjellin pastrimin e shpirtit dhe e lartésojné até né vlerat
meé té larta. Kur dikush éshté né dhimbje, nuk shfag mé kurrfaré déshire pér t'u
marré me gjéra té kota, té cilat sjellin korruptimin e shpirtit dhe pérbaltjen e
ndérgjegjes, rezultati i té cilave éshté njé zemér e mbushur me ambicie e dobési.
Kur sémundjet dhe privimet pérballohen me Ilutje, shérojné krenariné dhe
mendjemadhésiné e njeriut. Prandaj Krishti, kur u tregoi dishepujve rrugén gé con
né pérsosméri, i quajti té lumur ata gé ecin né kété udhé.

Duke lavdéruar veprén asketike dhe shpirtérore té kétij hierarku té madh, le té
mésojmé té mos u trembemi dhimbjeve fizike, fyerjeve apo pikéllimeve. Asnjé
veéshtirési e jetés nuk duhet té arrijé té errésojé shpirtin e besimtarit, zemra e té
cilit duhet té mbetet gjithnjé fole gézimi.

Le t'i lutemi shén Joanit té na japé edhe ne nga guximi dhe kurajoja e tij, pér té
ecur né monopatet e jetés. Bashké me shenjtin e pélgqyer nga Peréndia, le t'i
shprehim Zotit falénderime pér gjithcka gé na ka dhéné, dhe pér gjithcka qé urtésia
e Tij lejon té na ndodhé.

